
1 Mål med planen 
 
Målet med planen er å legge til rette for utvikling av eit kompakt sentrum på Vaset. Planen skal legge 
til rette for forretningar, konsentrert bustadbygging og vegar, gangvegar og skiløyper. 

2 Planområdet 

 
Fig.1: Planområdet si beliggenheit vist med grønt 

 
Planområdet er ca 210 daa. Det ligg på rundt 800 meter over havet ved utløpsosen av Vasetvatnet, 
rundt krysset mellom Panoramavegen og Knippesetvegen. Området er for ein stor del bebygd og 
består elles av blandingsskog og eit jorde, jf. ortofoto på s. 1.  
 
 

3 Prosess 
Prosessen fram til og med innkomne merknader ved 1. offentlege ettersyn går fram av dokumenta 
«Planskildring ved 1 offett» og «Referat og vurdering av merknader ved 1 offentlege ettersyn».  
Alle journalførte dokument i saka er å finne via post/innsyn, sak 20/425, på kommunens heimeside 
(https://www.vestre-
slidre.kommune.no/innsyn.aspx?response=arkivsak_detaljer&arkivsakid=2020000425&scripturi=/inn
syn.aspx&skin=infolink&Mid1=1499&). 
 
 

4 Planforslag til 2. offentlege ettersyn 
Forslag til plankart er lagt ved.  
 

4.1 Omtale av planforslaget 

4.1.1 Hovudgrep 

Hovudgrepa i planforslaget er fortsatt: 

• Legg til rette for fortetting. Føremåla er i hovudsak forretningar, bustader og utleige til 
fritidsføremål. 

• Legg til rette for flytting av Knippesetvegen. Dette med tanke på skiløypenettet i sentrum og 
arrondering av byggeområde mellom Knippesetvegen og elva. Planen legg også til rette for at 
eksisterande bru kan breiddast slik at ein kan kome over med løypemaskin 

• Regulerer avsett bustadområde i gjeldande kommuneplan som ligg innafor planområdet. 
• Legg til rette for endra skiløype i sørvest, vest for Båtånvegen og Sekskanten. Legg til rette for 

parkeringsplass i tilknytnad til denne.  
• Opnar for at eksisterande campingplass kan vidareutviklast som campingplass eller 

omregulerast til hotell gjennom detaljreguleringsplan. 
• Legg til rette for parkeringsplass vis a vis Intersport-butikken og enkel gangbru (3 m regulert 

breidd) inn til regulert skiløype på sørsida av elva.  
 

4.1.2 Endringar i høve planforslaget ved 1. offentlege ettersyn 

Dei viktigaste endringane etter 1. offentlege ettersyn er: 

• Bustadområdet sørvest for elva er omarbeidd. Skiløypa går no vest for dette og vegtilkomst 
til området er frå Båtånvegen i aust. 

• Byggeområda i myr (B2 ved 1. offentlege ettersyn) er teke ut 
• Dei kombinerte føremåla i eksisterande hytteområde i nord og aust er teke ut av planen. Det 

same gjeld skiløypa langs Soltjednvegen frå Svedalen.  

• Det er ikkje lagt til rette for skiløype langs nedre del av Soltjednvegen 
• Vegetasjonsbeltet på nordsida av elva og elvemunningen er utvida 
• Betre sikring av korridorar for overvatn og flaumvatn. Ved småbekkar og dreneringsliner er 

faresoner erstatta av infrastruktursoner, med rekkefølgeføresegner 

• Støysonene er tekne ut 
• Føresegnene er endra, ma. ved høgare utnyttingsgrad i bustadområda og 

rekkefølgeføresegner knytt til opparbeiding av nærmiljøanlegg og korridorar for overvatn. 

Fig. 2: Planforslaga. Figuren viser berre arealføremål av plandata. Noverande eigedomsgrenser og 

bygg er også vist.  
 

4.1.3 Planforslaget i samanheng med eksisterande reguleringsplanar 

Fig. 3: Gjeldande reguleringsplanar og planforslaget. Planforslaget med grøn omramming. 

4.1.4 Arealoversikt 

Tab. 1: Omfanget av dei ulike arealføremåla i planen i m2. Summane er angitt i daa. For bebyggelse 
og anlegg er også utnyttingsgrad (%-BYA) og mønehøgde i m vist. 

  M2 BYA Høgde 

Bebyggelse og anlegg    

 Bustad - Konsentrert småhusbebyggelse (B1) 7744 50 9 

 Bustad - Frittliggande småhusbebyggelse (T1-T18) 21328 50 7,5 

 Forretning (F1-F6) 35982 80 12 

 Forretning (F7) 2486 50 7,5 

 Hotell/overnatting (camping) (C/N/H) 22604 80 12 

 Skiløypetrase 17822   

 Nærmiljøanlegg (NM) 1171   

 Energianlegg (trafo) 60   

 Fjernvarmeanlegg (E1) 1852 80 9 

 Kombinert bebyggelse- og anleggsføremål (F/U) 57027 40 7,5 

 Kombinert bebyggelse- og anleggsføremål (F/B og F/B/N) 7020 30 7,5 

 Bustad/forretning (B/N1-3) 16302 80 12 

 Bustad/forretning (B/N1-4) 3697 50 7,5 

 Industri/Lager (L1) 2832 50 9 

Sum daa 195,4   

Sum daa, eks skiløype og nærmiljøanlegg 176,4   

     

Samferdsleanlegg og teknisk infrastruktur    

 Kjøreveg 33423   

 Fortau, Gang/sykkelveg 4192   

 Annan veggrun 1750   

 Tekniske konstruksjonar 149   

 Parkering (P1-P2) 1886   

Sum daa 41,4   

     

Grøntstruktur    

 Turveg 2344   

 Friområde 883   

 Overvasstiltak 478   

Sum daa 3,7   

     

Sjø og vassdrag    

Sum daa 21,0   

     

LNFR- friluftsføremål    

Sum daa 20,7   
 
 

 
Fig. 4: Arealfordeling i prosent. 62 % av arealet har føremål der det kan setjast opp bygningar. 

 

4.1.5 Auke av utbyggingspotensial i høve gjeldande planar 

 

4.1.6 Infrastruktur 

Fig. 5: Køyrevegar, parkeringsplassar, skiløyper, gang- og sykkelvegar, turvegar, nærmiljøanlegg og 

friområde i planforslaget. 

 Fig. 6: Eksisterande køyrevegar vist med lilla 

 

4.1.6.1 Køyrevegar 

Planen har følgjande grep når det gjeld køyrevegar: 

• Flytting av Knippesetvegen. Fordeler er at eksisterande trase blir frigjort som skiløype, vegen 
får ei betre lineføring og det blir eit noko betre arrondert byggeområde mot elva. Ulempa er 
at tiltaket inneber inngrep på eksisterande fritidseigedomar. 

• Vegane V4-V11 er vegar til det nye bustadområdet. V4 (og V3) skal erstatte eksisterande veg 
frå Panoramavegen til B/N4. V5-V9 skal erstatte eksisterande veg frå Båtånvegen til V10. 
Fordelen med det er å unngå kryssing med skiløypa. Ulempa er noko lengre veg til 
eksisterande hytter og støl. 

4.1.6.2 Parkering 

Planen har to parkeringsplassar; P1 og P2. Desse er sentrale i høve det regulerte skiløypenettet og er 
så sentrumsnære at dei vonaleg også vil fungere som parkeringsplassar for sentrumsfunksjonane, i 
alle høve i perioder med stor trafikk og knapt med parkeringsplassar elles. P1 har plass til ca 20 bilar 
og P2 vel 50. 

4.1.6.3 Skiløyper 

Ein ynskjer at Vaset sentrum skal vere eit godt og naturleg utgangspunkt for ein skitur. Og ein bør 
kunne passere sentrum utan å måtte ta av skia lenge eller mange gonger. Ei tråkkemaskin på 6 m 

breidde som køyrer langs ein køyreveg er også ei kjelde til vanskeleg trafikkavvakling eller fare, som 
ein bør unngå. 
 
Dagens situasjon i sentrum 
I dagens situasjon køyrer tråkkemaskina på Panoramavegen, Knippesetvegen, Soltjednvegen og 
Båtånvegen. Gang-/løypebrua der teksten «Vaset bru» står i figuren nedanfor er ikkje dimensjonert 
for tråkkemaskin. Skiløparar tråkkar spor over brua, men må av med skia langs Knippesetvegen, 
Soltjednvegen og Båtånvegen. Om ein kjem frå sør og skal til nordsida av vatnet må ein ta av skia når 
ein kjem inn på Båtånvegen og gå 250 m til skiløypa startar att nord for vatnet. Sentrum er difor ei 
barriere for skigåing i dag. 
 

 
Fig. 7: I sentrum køyrer tråkkemaskina langs dei grøne, lilla og blå strekane. Utklipp frå skisporet.no 

 
Viktige aksar og turmål 
For å sjå kvar det er viktig å prioritere kryssingar over elva og eventuelle planskilte vegkryssingar, er 
det nyttig å sjå på kva som er, og kva som kan bli, viktige aksar og turmål. 

Fig. 8: Eksisterande skiløyper i nærområdet. Utklipp frå skisporet.no. Krevande løypestrekk er påført. 

 
Løypene mot Svedalen i nordaust og Ålfjell i nord er sopass krevande at denne aksen først og fremst 
er av interesse som lokal-løype for dei som held til i Svedalen. Gomobu i sør og løypene derifrå er 
viktige mål. Men løypene mellom sentrum og Gomobu er bratte med vegkryssingar slik at dei i dag 
først og fremst har ein verdi som lokal-løyper. Her er det imidlertid mogleg å leggje ei sløyfe i aust 
utanom vegane og byggeområda som kan bli ein viktig akse. Mot vest og på nordsida av vatnet er det 
godt tilrettelagt i dag. 

Fig. 9: Eksisterande løyper vist med lilla. Regulerte og foreslått regulerte vist med mørk gønt. 

Moglege framtidige skiløyper (i Nord Aurdal) mot Gomobu vist med grønt stipla. Framtidige aksar 

som er meir enn lokal-løyper vist med blå piler. 

 
Grepa i planen 
Grepa i planen for å betre skiløypenettet og sentrum som utgangspunkt for skigåing er (for kart, sjå 
figuren nedanfor): 

1. Omlegging av Knippesetvegen og breidding av eksisterande bru.  
2. Flytting av skiløype i sørvest og omlegging av vegstruktur. 
3. Ny skiløype sør for elva frå Båtånvegen til regulert skiløype i reguleringsplan for Båtåne. 
4. Nye parkeringsplassar for utfart og sentrum. Enkel gangbru (3 m regulert breidd) over elva. 
5. Turvegar frå byggeområde til skiløypenettet. 

Fig. 10: Grep for å betre skiløypenettet. 

 
 

4.1.6.4 Tur/gange 

Det eksisterer gang- og sykkelveg langs Panoramavegen. Det er foreslått regulert fortau langs 
Knippesetvegen og ny gangveg langs elva, inntil F3. Det er regulert turveg på sørsida av elva langs F5 
og F6 inntil skiløypa og Båtånvegen. Det er sikra gjennomgang mellom Panoramavegen og 
Soltjednvegen aust for F1 og C/N/H og det er lagt inn turvegtrasear ut frå alle byggeområde til 
skiløypenett og friluftsområdet. Skiløypenettet innan planområdet vil også fungere som turstigar i 
barmarksperioden, planen opnar for enkel oppgrusing av desse. Ofte går skiløypenettet i myrlende 
område som ikkje er eigna i barmerksperioden, men innan planområdet er det ikkje myr. 
 

4.1.6.5 Busshaldeplassar og tilkomst til desse 

Ein ser det ikkje som føremålstenleg å vise busslommer i planen. Vanleg kantstopp fungerer på 
Panoramavegen og her er mange moglegheiter for dette, jf. fig. 11. 

Fig.11: Blå prikkar er «skoleskyss holdeplasser» henta frå temadata Innlandet. Gule kryss er moglege 

venteareal i tilknytnad til kryss og gangvegar – viser at det er mange gode moglegheiter. 

 

4.1.6.6 Sykkel 

Vaset er allereie ein sykkeldestinasjon og næringa på Vaset er i ferd med å ta grep for å vidareutvikle 
dette. Dette gjeld særleg området vest for planområdet. Eit grep i denne planen for å ivareta sykling 
til og frå sentrum er krav om sykkelparkering, slik at det blir lett å nytte sykkelen til gjeremål i 
sentrum. Regulerte gangvegar vil også fungere for sykkel, det same gjeld regulerte skiløyper i 
barmarksperioden. 
 
 

4.1.7 Byggeområde 

Planen legg opp til ein indre sirkel med høg utnytting og gradvis avtakande utnyttingsgrad og høgder 
utover. 
 
Føremåla er forretning, bustadleiligheiter og utleige innerst. Utover blir det gradvis aksept for 
fritidsbustader. I sør er eit område for einebustader. 
 

4.1.7.1 Bustadområdet 

Nedanfor er ein tabell med nokre eignaheitskriterier der vi samanliknar bustadområdet B1 og T1-T18 
med eksisterande bustadfelt oppe ved Valtjednvegen. 
 

 B1 og B2 Valtjednvegen 

Avstand Joker 400 m 1,7 km 

Tilgang turnett Svært bra Svært bra 

Utsikt Bra Svært bra 

Sol 21 des Nei Nei 

Sol 5. feb 5,5 timar 3,5 timar 

Gjeldande kommunedelplan og arealdelen som var ute til offentleg ettersyn 1. gong legg til rette for 
utviding av bustadfeltet ved Valtjednvegen. Vi meiner det er betre å prioritere B1 og T1-T18 i denne 
planen. Utvidinga ved Valtjednvegen tvart teke ut ved 2. og 3. offentlege ettersyn av arealdelen. 
  

5 Vurdering av planen 

5.1 Konflikter 

5.1.1 Temadata i DOK 

Det Offentleg Kartgrunnlaget (DOK) inneheld alle tema som gjeld artsmangfald, kulturvern, jordvern 
og naturfare. I planprogrammet er det konkludert med at det er fire tema med mogleg konflikt som 
må vurderast vidare i prosessen:  
 

5.1.1.1 Raudlista artar og ansvarsartar: 

Dette er observasjonar lagt inn i artsdatabanken som ser ut som tilfeldige observasjonar innan areal 
som er byggeområde i gjeldande planar. Det har ikkje kome fram andre opplysningar frå faginstans i 
planprosessen. 
 

5.1.1.2 Automatisk freda kulturminne 

Det er to kulturminne i planområdet, som er foreslått frigitt. 
 

5.1.1.3 Aktsemdsområde for flaum 

Det er gjennomført flaumfarevurdering i denne prosessen, jf. journalpost ID 20/4671. Det er lagt til 
rette for byggeområde innan flaumsonen. Planen inneheld rekkefølgeføresegner knytt til 
sikringstiltak og krav om grunnmurhøgd mv. ROS-analysen omfattar dette. 
 

5.1.1.4 Dyrka mark, dyrkbar mark og myr 

Planen legg til rette for byggeområde på 9,4 daa dyrka mark og 21,2 daa dyrkbar mark. Av den 
dyrkbare marka er 6,4 daa klassifisert som myr. Alt dette arealet er imidlertid sett av til byggeområde 
i gjeldande planer. 

Fig. 12: Myr, dyrka mark og dyrkbar mark. Figuren oppe til venstre viser areal avsett til byggeområde 

i kommunedelplanen med lilla. 

 

5.1.2 Støy 

Det er vegstøy frå Panoramavegen som er relevant her. Panoramavegen er kommunal og kommunen 
har ikkje gjennomført støykartlegging langs sine vegar. Vi kjenner difor ikkje omfanget av støysoner 
langs vegen. 
 
I veileder M-2061 frå Miljødirektoratet står følgjande om når det ikkje er behov for støyutgreiing: 
«Når fartsgrensen er lavere enn 50 km/t og antall kjøretøy pr. døgn er fra 500 til 1000 kan det 

vurderes ut fra stedspesifikke forutsetninger om det er nødvendig å gjennomføre støyutredning. Når 

trafikkmengden er mindre enn 500 kjøretøy pr. døgn er det ikke nødvendig å gjennomføre en 

støyutredning eller vurdere avbøtende tiltak». 
 
Det er heller ikkje utført trafikkteljingar på Vaset. Det næraste vi kjenner data på er Panoramavegen 
lenger ned, i Nord Aurdal kommune, der den går over frå å vere fylkeskommunal til å bli kommunal. 
Jf. vegatlas er det der ein berekna ÅDT på 800 køyrety. Det er noko interntrafikk her slik at ÅDT truleg 
er noko høgare enn lenger ned, men vi antek at ÅDT pt. ikkje er over 1000 køyrety. I planområdet er 
fartsgrensa 50 km/t. 
 
Vi ser følgjande alternativ når det gjeld korleis vi skal handsame vegstøy i planen: 

1. Kommunen, som vegeigar, kartlegg støysoner og kommunen, som planfremjar, 

gjennomfører støyberekningar i planområdet i samsvar med vegleiar M-2061 frå 

Miljødirektoratet. Plankartet viser støysoner etter resultat frå kartlegginga og føresegner 

etter resultat frå støyberekningane. 

2. Plankartet viser ikkje støysoner og føresegnene omhandlar ikkje støy. 

 
Argument for alternativ 1 er at dette vil gjere det meir forutsigbart for dei som ønskjer å etablere seg 
innafor aktuelle område. Det vil også vere meir hensiktsmessig enn om alle som skal gjere 
undersøkingar og planleggje tiltak innafor sitt område. Argument mot alternativ 1 er kostnader og 
tidsbruk som dette påfører kommunen og spørsmål ved nytten. Områdeplanen for Vaset sentrum er 
ein plan der utbyggingar vil skje over ein svært lang tidshorisont. Eksempelvis vil det truleg gå mange 
år før mange av eigarane av etablerte fritidsbustader som no blir næringsområde aksepterer 
situasjonen og let eigedomane utviklast til næring. I mellomtida vil truleg ein støyanalyse vere 
forelda.  
 
ÅDT innan planområdet er rundt 1000 køyrety. Fartsgrensa er 50 km/t. Basert på at Vaset først og 
fremst er ein reislivsdestinasjon med få fast busette finn vi ikkje behov for å gjennomføre 
støykartlegging og støyutgreiing, jf. veileder M-2061. Plankartet viser difor ikkje støysoner og 
føresegnene omhandlar ikkje støy. 
 

5.1.3 Landskap 

Planen legg til rette for omfattande bebyggelse med opp til 12 m mønehøgd, og gangvegar og 
byggeområde langs elva. Dette kan ha betydning for landskapet. 
 

 
Fig. 13: Dronefoto frå aust. Planområdet er markert med gult og nokre områdenemningar påført. 

Fig. X: Området sett frå Panoramavegen i sørvest. Planområdet markert med gult. 

 

 
Fig. X: Eksisterande bygg i F5 er ca 8 m høgt, planen legg til rette for 12 m. Eksisterande bygg i F8 er 

ca 4 m høgt, planen legg til rette for 7,5 m. Kotehøgde på eksisterande bygg er 808 og planen legg til 

rette for møne opp til kote 810. 

 

 
 Fig x: I desse områda er tillaten mønehøgde 12 m. Det er omtrent som høgda på grantrea. 

 

 

5.1.3.1 Høgder av bygg 

Sentrumsområdet ligg i ein dal og er i utgangspunktet lite eksponert. 

Fig. 13: Terrengprofil 1. Møne på eksisterande bygg er vist med brune prikkar. Tillatne mønehøgde i 

planen vist med lilla ellipser. 

 
 

 
Fig. 14: Terrengprofil 2. Møne på eksisterande bygg er vist med brune prikkar. Tillatne mønehøgde i 

planen vist med lilla ellipser. 

Fig 13. og 14. viser møne på eksisterande bygg i profilane. Det må ikkje forvekslast med tillatne 
høgder i gjeldande planer, som stadvis er vesentleg høgare. Døme på tillatne høgder i gjeldande 
planer er 12 m i F1, F2 og F6, 8 m i F5 og B/N4, 6,5 m i C/N/H. 
 

5.1.4 Tiltak inntil elva 

Planen opnar for tiltak nær elva. Vurderinga er at ein kan akseptere det i eit sentrumsområde, i dette 
tilfellet vil det gjere elva meir tilgjengeleg enn dagens situasjon. Elvebreiddene ved sentrum 
opplevast i dag som privatiserte og lite tilgjengelege. Planen viser byggeområde for forretning med 
turvegar mellom byggeområda og elvebreiddene. Det er grøntområde for vegetasjonsbelte mellom 
turvegane og elva. Breidda på vegetasjonsbeltet varierer men er rundt fire meter på nordsida av elva 
og rundt seks meter på sørsida. Ved eit enkelt punkt ved B/N3 går turvegen heilt inntil elvekanten. 
 

 
Fig. x: Ortofoto som viser elva gjennom sentrum 

 

 
Fig. x: Bilete nedover elva frå Panoramavegen. Kjelde: Google Maps 

Fig. x: Til venstre: Bilete mot dei eksisterande hyttene i F3, frå sørsida av elva. Til høgre: B/N3 

 

5.1.5 Restriksjonar 

I nokre område blir det ikkje tillate med nybygg eller tilbygg på eksisterande fritidsbustader med 
mindre eigedomane blir omdisponerte til fast bustad eller næring. Det gjeld 11 fritidsbustad-
eigedomar; 5 innan B/N1-B/N4, 3 innan C/N/H, 2 innan F3 og 1 innan F7. Berre to av desse ligg i 
gjeldande reguleringsplanar og kunne bebyggast som fritidsbustader utan dispensasjon. Alle 
eigedomane får eit betydeleg utbyggingspotensial til forretning, bustad eller utlegeverksemd.  
 
 

5.2 Barns interesser 

Kapitla 5.1.6.3-5.1.6.6 gjeld barns interesser. Det er rekkefølgeføresegner knytt til etablering av 
nærmiljøanlegg og friområde. Avstanden er også kort frå planområdet (70 m frå S6) til det romslege 
og varierte etablerte leikeområdet ved Vasetvatnet. 
 

 
Fig. X: Leikområdet ved Vasetvatnet. 

6 Gjennomføring av planen 
Planen legg til rette for fellestiltak, bustader og næring. Planen har lite «gulrøter» som er lette å 
realisere og gir rask inntening, slik som td. ein hytteplan har. Difor er ein forsiktig med 
rekkefølgeføresegner og det er ikkje naturleg å utarbeide utbyggingsavtale til denne planen. 
 
Det betyr igjen at ein må rekne med at det offentlege må engasjere seg for å få gjennomført ein del 
av tiltaka i planen. Gjennom tidlegare utbyggingsavtaler er det sett av middel som skal nyttast til 
destinasjonsutvikling, truleg vil også noko av desse midla kunne nyttast. 
 
Planen inneber at eksisterande tomter må avgi areal. Først og fremst gjeld dette omlegginga av 
Knippesetvegen. Her må kommunen rekne med å spele ei aktiv rolle i prosessen rundt grunnavståing 
og vere viljug til å bruke dei verkemidla ei kommune rår over dersom ein ynskjer å realisere planen. 
 
I område F3 og alle areal med kombinerte føremål er det eksisterande tomter i dag. Ei utvikling av 
desse areala i samsvar med planen føreset i utgangspunktet at grunneigarane ser seg tent med det. I 
F3 og B/N1 kan kommunen måtte spele ei rolle dersom grunnavståing blir aktuelt for å få 
gjennomført planen og dette ikkje løyser seg med minnelege private avtaler. 
 

7 Dokument i saka 
 
Alle journalførte dokument i saka er å finne på kommunens heimeside www.vestre-
slidre.kommune.no – Post/innsyn – Innsyn i arkivsak – Søk etter arkivsak: «20/425». 
 

 
 
Direkte lenke: https://www.vestre-
slidre.kommune.no/innsyn.aspx?response=arkivsak_detaljer&arkivsakid=2020000425&scripturi=/inn
syn.aspx&skin=infolink&Mid1=1499& 
 
  
 


